
Հայաստանի Հանրապետության ոստիկանության 2020-2022թթ. միջնաժամկետ ծախսերի ծրագրի հայտի կազմման աշխատանքները կատարելու նպատակով պահանջվող 
Հատուկ ուշադրության կենտրոնում են անձնակազմի հետ տարվող աշխատանքները 

Փոփոխություններ տեղի ունեցան ծառայողների մասնագիտական պարապմունքների իրականացման գործընթացում: Թե կենտրոնական ապարատի ծառայություններում, և թե տարածքային ստորաբաժանումներում, դրանք իրականացվում են ղեկավարների անձնական պատասխանատվության ներքո: 2016 թվականից ՀՀ ոստիկանության ստորաբաժանումներում ՀՀ ոստիկանության կրթահամալիրի պրոֆեսորադասախոսական անձնակազմի կողմից անց են կացվում մասնագիտական պարապմունքներ: 2016թ-ից մեկնարկել է նաև հետաքննիչների մասնագիտացված դասընթացների գործընթացը, իսկ 2017թ-ից կազմակերպվում են նաև մյուս ճյուղային ոլորտներով կենտրոնացված մասնագիտական դասընթացներ:

Օպտիմալացման գործընթացի շարունակականությունը 

- Մինչև 2018 թվականը իրականացվել է ոստիկանության կենտրոնական ապարատի շուրջ 250 հաստիքների կրճատում, դրանցից 195-ը տրամադրվել է տարածքային մարմիններին,

- 2018 թվականի օգոստոսի 13-ի ՀՀ ոստիկանության պետի թիվ 2610-Ա հրամանով ստեղծվել է ՀՀ ոստիկանության ստորաբաժանումների օպտիմալացման գործընթացը կազմակերպող հանձնաժողով՝ ՀՀ ոստիկանության պետի 1-ին տեղակալի գլխավորությամբ:

Օպտիմալացումը նախատեսվում է իրականացնել 2 փուլով՝
· ՀՀ ոստիկանության կենտրոնական ապարատի ծառայություններ 
· ՀՀ ոստիկանության տարածքային մարմիններ : 

Գործընթացի սկզբնամասում նախատեսվել է Քրեական ոստիկանության  ձևավորում ՀՀ ոստիկանության քրեական հետախուզության և կազմակերպված հանցավորության դեմ պայքարի գլխավոր վարչությունների հենքի վրա: Այնուհետև անցում կկատարվի մյուս ինքնուրույն վարչություների և առանձին բաժինների օպտիմալացման  գործընթացին՝ համաձայն հաստատված ժամանակացույցի:

- Ներկայումս ընթացքում են նաև ՀՀ ոստիկանության ստորաբաժանումների հաշվապահական հաշվառման և ֆինանսական հաշվետվությունների կենտրոնացման ու ավտոմատացման աշխատանքները, որոնք հանգեցնելու են ՀՀ ոստիկանության համակարգում հաշվապահների 100-ից ավելի հաստիքների կրճատման:

- ՀՀ վարչապետի 2018 թվականի սեպտեմբերի 18-ի <<ՀՀ ոստիկանության հաստիքների առավելագույն թիվը սահմանելու մասին>> թիվ 1222-Ա որոշման համաձայն՝ ՀՀ ոստիկանության ՊՊԳ վարչության և ենթակա ստորաբաժանումների անձնակազմի քանակն արդեն իսկ կրճատվել է 1411 հաստիքով, ինչի արդյունքում նախկինում ունեցած 6964 հաստիքի փոխարեն ՊՊԳ վարչությունում մնացել է 5553 հաստիք (բյուջետային ֆինանսավորմամբ՝ 1537 և արտաբյուջետային ֆինանսավորմամբ՝ 4016): 
Կառուցվածքային և կազմակերպական փոփոխություններ
- Ներդրվեց համայնքային ոստիկանության մոդելը և 2019թ. դրությամբ ՀՀ տարածքում գործում են համայնքային ոստիկանության 24 հենակետ /16-ը՝ Երևան քաղաքում, 8-ը՝ մարզերում/: 
- ՀՀ ոստիկանության Երևան քաղաքի վարչությունում գործում է 30 հաստիքով օպերատիվ կառավարման կենտրոնը, որը տեղեկատվությունը տրամադրում է նաև ԱԻՆ 911 ճգնաժամային կառավարման կենտրոնին:  ՀՀ տարածքում զբոսաշրջության անվտանգ ապահովման, ինչպես նաև զբոսաշրջիկների ահազանգներին օպերատիվ արձագանքելու նպատակով ՀՀ ոստիկանության պետի հրամանով ոստիկանության Երևան քաղաքի վարչության օպերատիվ կառավարման կենտրոնում (1-02) սահմանվել են օպերատիվ հերթապահի լրացուցիչ հաստիքներ` անգլերեն և ռուսերեն լեզուների իմացությամբ:

- ՀՀ ոստիկանության ՔՀԳ վարչությունում ստեղծվել է օպերատիվ-հետախուզական տեղեկատվության վարչությունը,
- Ներկայիս արագ տեմպերով զարգացող տեղեկատվական տեխնոլոգիաների ժամանակաշրջանում, առաջավոր փորձի ուսումնասիրությունների հիման վրա ստեղծվեց  կապի և տեղեկատվական տեխնոլոգիաների  վարչությունը: 
- Կառուցվածքային փոփոխությունների արդյունքում նախատեսվում է ՀՀ ոստիկանությունում ստեղծել նոր պարեկային շարժական ծառայություն, որը կղեկավարվի Համաշխարհային բանկի ֆինանսավորմամբ նույնպես նոր ստեղծվող օպերատիվ կառավարման կենտրոնի կողմից : Պարեկային նոր ծառայության ստեղծումը նպատակ ունի բեռնաթափելու համայնքային ոստիկանության և օպերատիվ հետախուզական ստորաբաժանումների աշխատանքը, բարձրացնելու բնակավայրերում իրավախախտումների կանխարգելման արդյունավետությունը, առավել օպերատիվ (հաշված րոպեների ընթացքում) արձագանքելու իրավախախտումներին և պատահարներին: Պարեկային շարժական ծառայությունը բնակավայրերում փոխարինելու է ճանապարհային ոստիկանության ստորաբաժանումներին, ընդ որում` ճանապարհային երթևեկության կանոնների պահպանման նկատամամբ հսկողությունը հանադիսանալու է նրա հիմնական գործառույթներից մեկը: 
- Ոստիկանության բաժիններում խոշտանգումների դեպքերը բացառելու նպատակով աշխատանքներ են տարվում ՁՊՎ-ների միջանցքները, ոստիկանության տարածքային մարմինների մուտքերը, հերթապահ մասերի ներսը (դեպի ՁՊՎ) և հետաքննիչների սենյակները (առայժմ ոստիկանության 10 տարածքային մարմնում) տեսահսկող սարքերով կահավորելու ուղղությամբ, որը հանդիսանում է SEPA-ով ՀՀ կառավարությանը առաջադրված նախապայմաններից մեկը:

Օրենսդրական ոլորտում 

- Մշակվել են մոտ 356 իրավական ակտերի և ուղեցույցների նախագծեր, այդ թվում` 75 օրենքի նախագծեր, 4 ՀՀ նախագահի հրամանագրի, 190` ՀՀ կառավարության և վարչապետի որոշումների, ոստիկանության գործունեության հիմնական ուղղությունները կանոնակարգող 67-ից ավելի հրամանների և ցուցումների նախագծեր. 

-  ՀՀ կառավարության կողմից հավանության են արժանացել և կատարվել մի շարք ծրագրեր, մասնավորապես՝ ՀՀ ոստիկանության ոլորտում 2015-2017թթ. բարեփոխումների ծրագիրը (30.07.2015թ. N 871-Ն որոշում), ՀՀ-ում թմրամոլության և թմրամիջոցների ապօրինի շրջանառության դեմ պայքարի տարեկան ծրագրերը (ՀՀ կառավարության 29.09.2016թ. N 38, 28.09.2017թ. N 41 արձանագրային որոշումներ, 27.09.2018թ. N 1017-Լ որոշում), Ճանապարհային ոստիկանության համակարգի բարեփոխումների հայեցակարգը և դրանից բխող միջոցառումների իրականացման ժամանակացույցը (ՀՀ կառավարության 23.02.2017թ. N 35 արձանագրային որոշում), ինչպես նաև 2018թ. հաստատված Ոստիկանության կողմից քաղաքացիներին ծառայությունների մատուցման ոլորտում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագիրը (ՀՀ կառավարության 25.09.2015թ. N 1141-Ն որոշում), ապահովվել է 24 ծրագրերի համակարգումը, կատարողականների ամփոփումը և հաշվետվությունների կազմումն ու ներկայացումը համապատասխան մարմիններին:

- «Ոստիկանության մասին» Հայաստանի Հանրապետության օրենքում փոփոխություն և լրացում կատարելու մասին» 06.12.2017թ. ՀՕ-226-Ն օրենքով ստեղծվել են պատշաճ  իրավական հիմքեր Ոստիկանությունում ԴՆԹ նմուշների համապետական քրեագիտական հաշվառում իրականացնելու համար. 

- «Ոստիկանության մասին» Հայաստանի Հանրապետության օրենքում լրացումներ կատարելու մասին» 07.02.2018թ. ՀՕ-99-Ն օրենքով կանոնակարգվել են հասարակական կարգի պահպանությունն ապահովելիս, անձանց գույքը պահպանելիս, իրավախախտումները կանխելիս, խափանելիս, իրավախախտման դեպքը, իրավախախտում կատարած անձանց, իրավախախտման գործիքներն ու առարկաները հայտնաբերելիս ոստիկանության ծառայողների կողմից տեսաձայնագրող կամ լուսանկարահանող տեխնիկական միջոցներ օգտագործելու հետ կապված իրավահարաբերությունները. 

- ՀՀ կառավարության կողմից 23.11.2017թ. ընդունվել է «Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից հանցագործությունների, վարչական իրավախախտումների, պատահարների վերաբերյալ հաղորդումներն ընդունելու, գրանցելու, հաշվառելու և դրանց ընթացք տալու կարգը սահմանելու մասին» ՀՀ կառավարության N 1495-Ն որոշումը, որով, ի թիվս այլ կարգավորումների, քաղաքացիներին հնարավորություն է ընձեռվել իրավախախտումների և պատահարների վերաբերյալ հաղորդումներ ներկայացնելու նաև էլեկտրոնային եղանակով.
- 2017 թվականին ՀՀ քրեական և վարչական իրավախախտումների վերաբերյալ օրենսգրքերում կատարված համապատասխան փոփոխությունների արդյունքում թմրամիջոցների, հոգեմետ (հոգեներգործուն) նյութերի, դրանց պրեկուրսորների չափերը, խիստ ներգործող կամ թունավոր նյութեր պարունակող բույսերի, թունավոր, խիստ ներգործող նյութերի ցանկերը և դրանց չափերը սահմանվել են ՀՀ կառավարության որոշմամբ (27.06.2018թ. N 707-Ն).
- Ոստիկանության նոր կանոնադրությունը հաստատելու հետ մեկտեղ ապագաղտնիացվել են նաև ոստիկանության կառուցվածքը և թվաքանակը, ինչով որոշակիորեն երաշխավորվել է ոստիկանության գործունեության հրապարակայնությունը. 

- ՀՀ կառավարության 2018-2022թթ. գործունեության միջոցառումների ծրագրի շրջանակներում մշակվել և կառավարության քննարկմանն է ներկայացվել «Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին» և կից օրինագծերի փաթեթը (ՃԵԿ խախտումների մասով տուգանային միավորների համակարգի ներդրման և տուգանքների չափերի վերանայման վերաբերյալ).
- ՀՀ վարչապետի աշխատակազմ է ներկայացվել նաև «Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագիծը, որով, պարեկային նոր ծառայության ներդրմամբ պայմանավորված, վերանայվում են ոստիկանությունում ծառայության ընդունվելուն վերաբերող ընթացակարգերը. 

- ՀՀ կառավարության 2018 թվականի գործունեության միջոցառումների ծրագրի շրջանակներում նախապատրաստված «Ոստիկանության մասին» օրենքում փոփոխություն և լրացում կատարելու մասին» օրենքի նախագիծը ներկայացվել է ՀՀ Ազգային ժողով, որով իրավական հիմք է ստեղծվում ինչպես քրեական դատավարության մասնակիցների, այնպես էլ օրենքով պաշտպանության ենթակա այլ անձանց կյանքը, առողջությունը և գույքը ոստիկանության կողմից պաշտպանելու կարգը սահմանելու համար:
Կրթական ոլորտում.

- ՀՀ ոստիկանության կրթահամալիրի կողմից հիմնադրվել է <<Օրենքի պատվար>> գիտամեթոդական ամսագիրը, որը 2018 թվականին ընդգրկվել է ատենախոսությունների հիմնական արդյունքների և դրույթների հրատարակման համար ՀՀ ԿԳՆ բարձրագույն որակավորման կոմիտեի համար ընդունելի գիտական հրատարակությունների ցանկում:

- ՀՀ ոստիկանության կրթահամալիրի պետի 12.11.2018թ. 586-Ա հրամանով ստեղծվել է իրավաբանական կլինիկա և հաստատվել է վերջինիս կանոնադրությունը: 
- 2018 թվականի հուլիսի 29-ին գործարկվել է ԵԱՀԿ ոստիկանական ակադեմիաներ ցանցը, որին անդամակցում է ՀՀ ոստիկանության կրթահամալիրը: 

 - Ոստիկանության ուսումնական հաստատությունում ընդունելությունը խթանելու, Ոստիկանական մասնագիտական կրթության գրավչությունն ու հասանելիությունն ապահովելու, ուսանողների համար սոցիալական աջակցության մեխանիզմներ ներդնելու, գենդերային բալանսը ապահովելու նպատակով ընդունվել է «Ոստիկանությունում ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» 16.12.2016թ. ՀՕ-215-Ն օրենքը: Կրթահամալիրի սովորողները ստանում են ՀՀ-ում սահմանված նվազագույն աշխատավարձին հավասարեցված դրամական բավարարում 
Ճանապարհային երթևեկության անվտանգության ոլորտում.

- Կառուցվել և գործում է ճանապարհային ոստիկանության Երևան քաղաքի և Կոտայքի հաշվառման-քննական մեկ ընդհանուր ստորաբաժանումները` նոր վարչական շենքով և քննական ավտոդրոմով:
- Ճանապարհային ոստիկանության Երևանի հաշվառման-քննական բաժնում տեղադրվել է հերթերի կառավարման էլեկտրոնային համակարգ:
- ՃՈ հաշվառման-քննական բոլոր ստորաբաժանումներում տեղադրվել են տրանսպորտային միջոցների պլաստիկ քարտի տեսքի հաշվառման վկայագրերի տպագրման սարքեր:

- Գործարկվել է տրանսպորտային միջոցների համարանիշները ավտոմատ ճանաչման համակարգը: 

- Ձեռք են բերվել և ներդրվել ոստիկանության ծառայողի կողմից վարորդի սթափության վիճակի զննություն տեխնիկական միջոցներ /ալկոմետր, 45 միավոր/ :
- ՃՈ համակարգում ներդրվել է Ճանապարհապարեկային ծառայության շրջիկ պարեկության ընթացքում «Շարժական տեսախցիկի կիրառման» ծրագիրը: 
- Մշակվել և ներդրվել է անձի հանրային ծառայության համարանիշի հիման վրա աշխատող Ճանապարհային ոստիկանության կողմից կայացված վարչական տույժ նշանակելու մասին որոշումների կամավոր (այլընտրանքային) ծանուցման բջջային հավելվածը (և iOS, և Android օպերացիոն համակարգերի համար), ինչպես նաև ստեղծվել է հնարավորություն www.police.am կայքում գրանցվելու և Ճանապարհային ոստիկանության կողմից կայացված վարչական տույժ նշանակելու որոշումների մասին ծանուցումները նաև բջջային հեռախոսահամարին կարճ հաղորդագրություն ուղարկելու միջոցով ստանալու համար:

- Մշակվել և ներդրվել է տեսանկարահանող և լուսանկարահանող սարքերով հայտնաբերված իրավախախտումների գործերով կայացված վարչական տույժ նշանակելու մասին որոշումներն էլեկտրոնային եղանակով փոստի տեղական բաժանմունքներ առաքելու մեխանիզմների համակարգ: 
Նշված լուծումներով ստեղծվել է եռակի ծանուցման համակարգ: 

- Ճանապարհային ոստիկանության Երևան քաղաքի տարածքը սպասարկող առաջին սպայական գումարտակի կազմում ստեղծվել է հատուկ ստորաբաժանում, որն իրականացնում է հետախուզվող տրանսպորտային միջոցների հայտնաբերման գործառույթ:

· 2018 թվականի հունվարի 1-ից ՀՀ-ում չհաշվառված տրանսպորտային միջոցներով կատարված և տեսահսկման համակարգերի միջոցով արձանագրված իրավախախտումների գործերով արդեն իսկ կայացվում են որոշումներ, որոնց ծանուցումը իրականացվում է ՀՀ սահմանային անցակետերում՝ սահմանահատման ժամանակ: 
- Ներդրվել է ՃՏՊ-ի մասնակից՝ վնասված տրանսպորտային միջոցները պատահարի վայրից տարհանելու միասնական համակարգ, տարհանման ծառայությունը գնելու եղանակով: 

- Մայրաքաղաքի փողոցներում և խաչմերուկներում վերանայվել է երթևեկության կազմակերպման կարգը:

· Երևան քաղաքի  խաչմերուկների լրացուցիչ սեկցիա ունեցող թվով 25 լուսացույցներ փոխարինվել են Տ.2 տիպի՝ երթևեկության ուղղությունը ցույց տվող սլաքներով լուսացույցներով:

·  Երևան քաղաքի խաչմերուկներում միևնույն ուղղության 3 և ավելի գոտի ունեցող ճանապարհներին տեղադրված 147 լուսացույցներ տեղափոխվել կամ՝ ուղղակի տեղադրվել են երթևեկելի մասի վերևում:

- Ճանապարհային ոստիկանության կողմից 2018 թվականի ապրիլի 13-ից 25-ն ընկած ժամանակահատվածում, կապված  Երևան քաղաքում տեղի ունեցած իրադարձությունների հետ, ճանապարհները փակ լինելու պատճառով արձանագրված 12.796 խախտումներ չեղարկվել են, դրանցով վարչական տույժ նշանակելու մասին որոշումներ չեն կայացվել: Բոլոր այն դեպքերում, երբ քաղաքացիները դիմել են Ճանապարհային ոստիկանություն և հիմնավորել նշված ժամանակահատվածում իրենց կողմից կատարված խախտումները ճանապարհների փակ լինելու հետ կապվածությունը`  ակտերը բեկանվել են:

- ՀՀ ազգային ժողովի կողմից 2018 թվականի հուլիսի 12-ին ընդունվել է Մի շարք վարչական իրավախախտումների համար կիրառված տուգանքների համաներման մասին ՀՀ օրենքը, որի հիման վրա շուրջ 150.000 անձ ազատվել է նախկինում կուտակված 13,7 մլրդ. դրամ տուգանքի գումարը վճարելու պարտավորությունից:

- Տեսանկարահանման կամ լուսանկարահանման միջոցներով մի շարք վարչական իրավախախտումների հայտնաբերման դեպքում, հիմք ընդունելով Վարչական իրավախախտումների վերաբերյալ օրենսգրքի 21-րդ հոդվածը, իրավախախտ վարորդներն այլևս ազատվել են տուգանքի ձևով վարչական պատասխանատվությունից և նախազգուշացվել, ընդ որում՝ նախազգուշացվելու մասին իրազեկումը տեղադրվել է ՀՀ ոստիկանության www.police.am պաշտոնական կայքի համապատասխան բաժնում: Վարչարարության նման մեղմացումն արտացոլվել է վիճակագրական տվյալներում:
- ՀՀ տարածքի բնակավայրերի՝ 60կմ/ժ-ից ցածր արագությամբ ռեժիմի վայրերում լուսանկարահանող-արագաչափ սարքերի գործադրումը դադարեցվել է:

- Ճանապարհային ոստիկանության ճանապարհապարեկային ծառայության տեսուչների կողմից նույնպես մի շարք իրավախախտումներ հայտնաբերելու դեպքերում պարտադիր կիրառվել է «բանավոր դիտողություն» ներգործության միջոցը: 
- Վրաստանի քաղաքացի հանդիսացող ազգությամբ հայ բազմաթիվ քաղաքացիներ դիմումներ են ներկայացրել ՃՈ, հայտնելով, որ 2018թ. հունվարի 1-ից մինչև հունիսի 30-ը տեսանկարահանման կամ լուսանկարահանման միջոցով հայտնաբերված ՃԵԿ-ի խախտումներով կայացված վարչական տույժ նշատակելու մասին որոշումների առկայության մասին տեղեկացել են Բավրայի անցակետի ծառայությունը գործարկելուց հետո /2018թ. հունիսի 30-ին/, կուտակվել են մեծ քանակությամբ վարչական ակտեր, որոնցով նշանակված տուգանքի գումարը վճարելու հնարավորություն չունեն:

Դիմումների քննարկման արդյունքում որոշում է կայացվել՝ տեսանկարահանման կամ լուսանկարահանման միջոցով հայտնաբերված ՃԵԿ-ի խախտումների փաստով վերջիններիս նկատամբ 2018թ. հունվարի 1-ից մինչև հունիսի 30-ը կայացված բոլոր վարչական ակտերը բեկանելու վերաբերյալ /շուրջ 20000 վարչական ակտ/:

- 2019 թվականի ապրիլի 11-ի N 439-Ն որոշմամբ փոփոխություններ և լրացումներ են կատարվել ՀՀ Ճանապարհային երթևեկության կանոններում:

Աձնագրային համակարգի ոլորտում.

- Ներդրվել է նույնականացման քարտերի և կենսաչափական տվյալներով նոր անձնագրային համակարգը:

- Գործում է քաղաքացիների ընդունելության «մեկ դահլիճի սկզբունքը:

- Էականորեն պարզեցվել է հաշվառման գործընթացը:
- Ներդրվել է ԱՎՎ  բոլոր սահմանային անցման կետերում անձնագրում օտարերկրյա պետությունում վավերականության նշում կատարելու և վավերականության ժամկետը երկարաձգելու ծառայություն:

- Ներդրվել է քաղաքացիական կացության ակտերի գրանցման գործակալությունում կատարվող գրանցումների (ծնված անձանց և մահացածների) վերաբերյալ տվյալների ավտոմատ եղանակով բնակչության պետական ռեգիստրի տվյալների բազայում արտացոլման և համակարգում ուղղումների կատարման տեխնիկական համակարգ: 
- Ներդրվել է շարժական կայանների միջոցով անձնագրեր տալու համակարգը՝ տեղաշարժվելու ունակություն չունեցող և ազատազրկված անձանց համար: 
- 2018թ. կատարված ծրագրային փոփոխությունների արդյունքում քաղաքացիներին հնարավորություն է ընձեռնվել հին նմուշի անձնագիր ստանալ և դրանում օտարերկրյա պետություններում վավերականության նշում կատարել ցանկացած անձնագրային ծառայությունում՝ անկախ հաշվառման վայրից /նախկինում նման հնարավորություն նախատեսված էր միայն կենսաչափական տվյալներ պարունակող անձնագրեր ձեռք բերելու համար/: 
Ոստիկանության ծառայողների աշխատանքային և սոցիալական պայմանների բարելավում
- Վերանորոգվել է ոստիկանության պոլիկլինիկայի շենքը և այն համալրվել նոր սարքավորումներով: Կատարված օրենսդրական փոփոխությունների արդյունքում ոստիկանության պոլիկլինիկան ծառայություններ է մատուցելու նաև արդարադատության նախարարության քրեակատարողական վարչության աշխատակիցներին և նրանց ընտանիքի անդամներին, վետերաններին:

- Ինֆորմացիոն կենտրոնում ներդրվել ու շահագործվում է օպերատիվ-տեղեկատու քարտադարանի և հետախուզվող ու անհայտ կորած անձանց հաշվառումների նոր ծրագրային համակարգը:
- Տեխնիկական միջոցներով պահպանության պատշաճ ծառայություն իրականացնելու, ինչպես նաև ծախսերը տնտեսելու համար ՀՀ ոստիկանությունում ներդրվել է օբյեկտների պահպանության <<Լոկատոր>> թվային համակարգը:
- Հանցավորության դեմ պայքարի արդյունավետության բարձրացման, օպերատիվ-հետախուզական գործունեության իրականացման ընթացքում հանցագործությունների կանխման, բացահայտման աշխատանքներում օպերատիվ ստորաբաժանումներին  անհրաժեշտ օպերատիվ տեղեկատվության ապահովման նպատակով «Դիմապատկեր որոնում» ծրագրային սպասարկման հիման վրա ստեղծվել է օպերատիվ-հետախուզական տեղեկատվական ավտոմատացված համակարգը:
- Ներդրվել է ՀՀ ոստիկանության ծառայողների (աշխատողների) աշխատանքի վարձատրության բնագավառում նոր՝ ամսական պարգևատրումների համակարգ:

- «Հարավային և Արևելյան Եվրոպայի տարածաշրջաններում դատական փորձաքննություններ իրականացնելու համար՝ մասնագիտացված քրեական բնույթի ճառագայթային, քիմիական և կենսաբանական միջադեպերով դեպքի վայրերի զննության նպատակով /ՃՔԿՄ/ սարքավորումների տրամադրում» խորագրով թիվ 58 ծրագրի շրջանակներում, ՀՀ ոստիկանության փորձաքրեագիտական վարչությանը, անհատույց հիմունքով /195.000 եվրո ընդհանուր արժողությամբ/, տրամադրվել են՝ «Ֆորդ Տրանզիտ» մակնիշի ավտոմեքենայի հիման վրա վերասարքավորված /կահավորված/ շարժական ՃՔԿ լաբորատերիա և պաշտպանության հատուկ միջոցներ /պարագաներ/՝ ՃՔԿՄ դեպքի վայրերում օգտագործելու նպատակով:
Ոստիիկանության զորքեր

2018 թվականի օգոստոսի 23-ից սկսած, ՀՀ վարչապետի հանձնարարությամբ, ոստիկանության զորքերը ներգրավվել են ՀՀ պետական սահմանների պաշտպանությանը՝ հերթափոխերով մեկնելով առաջնագիծ մարտական ծառայության, ինչը կարևոր քայլ է ՀՀ զինված ուժերի մարտունակության բարձրացման և սահմանների պաշտպանության արդյունավետության բարձրացման համար:
Միջազգային համագործակցության ոլորտում 

- Նոր ձևաչափ են ստացել ԼՂՀ ոստիկանության հետ աշխատանքները:

- ՀՀ ոստիկանությունը իրականացրել է երկկողմ և բազմակողմ համագործակցությունն օտարերկրյա պետությունների ՆԳ նախարարությունների և միջազգային կազմակերպությունների հետ: Հատկապես սերտ համագործակցություն է իրականացվել Հայաստանի Հանրապետության ոստիկանության և Ռուսաստանի Դաշնության, Ֆրանսիայի Հանրապետության, Լեհաստանի Հանրապետության, Չինաստանի Ժողովրդական Հանրապետության, Վրաստանի, Իրանի ՆԳ նախարարությունների և ԱՄՆ Հետաքննության Դաշնային Բյուրոյի, ԱՊՀ տարածքում կազմակերպված հանցավորության և այլ վտանգավոր հանցագործությունների դեմ պայքարի կոորդինացիոն Բյուրոյի, Եվրոպական Միության, Եվրոպայի Խորհրդի, Եվրոպական ոստիկանական քոլեջի /CEPOL/ միջև, Ինտերպոլի Գլխավոր Քարտուղարության, ինչպես նաև ՀՀ-ում հավատարմագրված դեսպանությունների և միջազգային մի շարք այլ կառույցների հետ: ՀՀ ոստիկանությունն իր մասնակցությունն է ունեցել ԱՊՀ, Եվրասիական տնտեսական միության, Հավաքական անվտանգության պայմանագրի կազմակերպության շրջանակներում իրականացվող միջոցառումների կատարման գործում, ինչպես նաև ակտիվորեն ներգրավված է եղել Հայաստան-ՆԱՏՕ և ՀՀ ոստիկանություն-Զինված ուժերի ժողովրդավարական վերահսկողության Ժնևի կենտրոնի միջև ստորագրված գործողությունների ծրագրերով:
- ՀՀ ոստիկանության նախաձեռնությամբ մշակվել և 2015թ. մարտի 25-ին ՉԺՀ Պեկին քաղաքում ստորագրվել է Հայաստանի Հանրապետության ոստիկանության և Չինաստանի Ժողովրդական Հանրապետության հասարակական անվտանգության նախարարության միջև հանցագործությունների կանխարգելման և խափանման ոլորտում համագործակցության մասին համաձայնագիրը, որի շրջանակներում 2018թ. ընթացքում  կազմակերպվել է 17 ոստիկանության ծառայողի վերապատրաստումը ՉԺՀ-ում: 

- ՀՀ ոստիկանության նախաձեռնությամբ մշակվել և 2016թ. նոյեմբերի 10-ին ստորագրվել Հայաստանի Հանրապետության կառավարության եւ Արաբական Միացյալ Էմիրությունների կառավարության միջեւ անվտանգության բնագավառում համագործակցության և ահաբեկչության դեմ պայքարի մասին Համաձայնագիրը:

- Երևան քաղաքում կազմակերպվել և անցկացվել է ՀԱՊԿ անդամ պետությունների ՆԳ նախարարությունների ղեկավար կազմի խորհրդակցություն։ 


ՀՀ ոստիկանությունն իր իրավասության շրջանակներում համագործակցում է նաև  ԵԱՏՄ  անդամ պետությունների հետ։ 

